
ᑐᓂᔭᐅᔪᖅ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐆᒥᖓ ᐱᔾᔪᑎᓕᒃ: 
 
 
ᑐᑭᓯᒋᐊᕈᑎ:          ᐃᓱᒪᓕᐅᖁᔨᔾᔪᑎ: X 
 
 
ᐱᔾᔪᑎᓕᒃ:  ᐃᑲᔪᖅᑐᖅᑕᐅᖁᓪᓗᒍ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᑭᖑᖅᐸᑦ ᖃᐅᔨᓴᖅᑐᓕᕆᔨᖏᑦ ᑎᒥᖓ 
(NSRF)-ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ (DFO) ᖃᐅᔨᓵᖏᓐᓂᒃ. 
 
 
ᖃᓄᐃᓕᐅᕈᑕᐅᓯᒪᓂᑯᑦ: 
 
2014 ᐊᕐᕌᒍᒋᓕᕐᒪᒍ ᑎᓴᒪᐅᔪᖅᑐᑦ ᐊᑕᐅᓯᕐᓗ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᑭᖑᖅᐸᑦ ᖃᐅᔨᓴᖅᑐᓕᕆᔨᖏᑕ ᑎᒥᖓ-
ᐃᒪᕐᒥᐅᑕᓕᕆᔨᒃᑯᓪᓗ ᖃᐅᔨᓴᕐᓂᐊᖅᑐᑎᑦ ᑭᖑᓐᓂᐊᕐᕕᐅᕙᑦᑐᒥ ᐃᒪᖓ 2EX (SFA2EX) ᐊᒻᒪᓗ ᑐᔾᔭᓂ (RISA) 
ᖃᐅᔨᓴᖅᑕᐅᕝᕕᖏᓐᓂ ᓄᓇᕗᑉ ᓴᓂᐊᓃᑦᑐᖅ.  ᖃᐅᔨᓴᕐᓂᐅᔪᖅ ᑕᒪᓐᓇ ᐱᔪᓐᓇᑎᑦᑎᒐᔭᖅᑐᖅ ᐃᖃᓗᓕᕆᓂᕐᒧᑦ 
ᖃᐅᔨᓴᖅᑐᖃᓚᐅᖅᑎᓪᓗᒍ ᑐᑭᓯᒋᐊᕈᑎᑖᕐᓗᑕ ᐃᓱᒪᓕᐅᕈᑕᐅᑦᑎᐊᖁᓪᓗᒋᑦ ᖃᑦᑎᐅᓕᕐᒪᖔᑕ ᑭᖑᖅᐸᐃᑦ, 
ᑮᓇᐅᔭᓕᐅᕈᑎᖃᕋᓱᐊᖅᐸᑦᑐᓄᑦ ᖃᑦᑎᓂᑦ ᑭᖑᓐᓂᐊᕈᓐᓇᕐᓂᐊᕐᒪᖔᑕ ᐃᓱᒪᓕᐅᖅᑐᖃᕐᓗᓂ ᑕᐃᑲᓂ ᐃᒪᖏᓐᓂ.  
ᖃᐅᔨᓴᕐᓂᖅ ᐱᔪᓐᓇᑎᑦᑎᕗᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᒻᒪᕆᖏᓐᓂ ᐅᖃᐅᔾᔨᒋᐊᕈᓐᓇᕋᔭᕐᓗᑎᑦ  
ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᖃᑕᐅᔫᓐᓄᒃ, ᑕᒪᓐᓇ ᐱᒻᒪᕆᐅᓪᓗᓂ ᖃᑦᑏᓐᓇᕈᓗᐊᖁᓇᒋᑦ ᑭᖑᐃᑦ.  ᖃᐅᔨᓴᕐᓂᖅ 
ᐸᕐᓇᑕᐅᓯᒪᔪᖅ ᐊᕐᕌᒍᑕᒫᑦ ᖃᐅᔨᓴᕈᑕᐅᖏᓐᓇᕐᓂᐊᕐᓗᓂ. 
 
ᖃᐅᔨᓴᕋᔭᖅᑐᑦ ᐊᑐᖅᑕᐅᓗᓂ ᐊᑐᖅᑕᐅᖃᑦᑕᓲᖅ ᖃᐅᔨᓴᕈᓯ ᖃᓕᕇᑦᑐᒡᒍᑕᐃᑦ ᖃᑦᑎᐅᒻᒪᖔᑕ 
ᖃᐅᔨᓴᖅᑕᐅᖃᑦᑕᕐᓗᑎᑦ ᐊᒥᓲᓂᖏᑦ ᐊᔾᔨᒌᑦ ᐃᓕᐅᖅᑲᖅᑕᐅᓯᒪᔪᑦ ᓄᓗᐊᑦ ᐊᑐᖅᑕᐅᓗᑎᑦ (ᐆᑦᑑᑏᑦ) 
ᑭᖑᒐᓱᐊᕐᕕᐅᖃᑦᑕᖅᑐᓂᑦ ᖃᐅᔨᓴᕐᕕᓂ ᐊᕐᕌᒍᑕᒫᑦ ᐃᓕᔭᐅᓲᓂᑦ.  ᑕᐃᑲᓂ ᖃᐅᔨᓴᕐᕕᓂ SFA2EX 121−ᖑᒻᒪᑕ 
ᓄᓗᐊᑦ ᑭᖑᒐᓱᐊᕐᕕᐅᔪᓐᓇᓲᑦ ᐊᒻᒪᓗ RISA 60 ᓄᓗᐊᖑᓪᓗᑎᑦ.  ᐊᑐᓂᑦ ᖃᐅᔨᓴᕐᕖᑦ ᐊᒡᒍᑐᖅᑕᐅᒃᑲᓐᓂᓲᖑᕗᑦ 
ᒪᓕᑦᑐᒋᑦ ᐃᑎᓂᖏᑦ.  ᐊᒥᓲᓂᖏᑦ ᓄᓗᐊᖃᕐᕖᑦ ᑭᖑᖃᐅᖅᑐᑦ ᐃᒪᕐᒥ ᖁᓕᕇᑉᐸᓪᓕᐊᔪᑦ ᐊᑐᖅᑕᐅᓪᓗᑎᑦ 
ᐱᓲᖑᕗᑦ ᖃᐅᔨᓴᕐᕕᒻᒥ.  ᐆᑦᑐᕋᕐᕕᐅᔪᑦ ᐃᒪᐃᑦ ᖁᓕᕇᑦᑐᓕᓐᓂᑦ ᑭᖑᖃᐅᖅᑐᓂᑦ ᖃᐅᔨᓴᕐᕕᓂ ᐊᓯᔾᔨᓲᖑᕗᑦ 
ᐊᕐᕌᒍᑕᒫᑦ ᑭᓯᓂᐊᓕ ᐊᒥᓲᓂᖏᑦ ᖃᐅᔨᓴᖅᑕᐅᔪᑦ ᐱᔭᐅᓪᓗᑎᑦ ᐊᓯᔾᔨᖅᐸᙱᓚᑦ.  ᑕᒪᓐᓇ ᑐᙵᕕᒋᔭᐅᕗᖅ 
ᖃᐅᔨᓴᕈᓯᐅᓗᓂ ᐊᒥᓲᓂᖏᓐᓂᑦ ᐊᒻᒪᓗ ᑕᐃᒫᒃᓴᐃᓐᓇᖅ ᖃᐅᔨᓴᖃᑦᑕᕆᐊᖃᖅᑐᑎᑦ ᓇᓗᓇᐃᒃᑯᑕᕆᔭᐅᖁᓪᓗᒍ 
ᐊᖏᓂᖏᑦ ᑭᖑᐃᑦ ᖃᑦᑎᐅᒐᔭᑦᑕᕐᒪᖔᑕ ᐊᒻᒪᓗ ᐊᒥᓲᓂᖏᑦ.  ᖃᐅᔨᓴᕈᓯᖅ ᐋᖅᑭᓱᖅᑕᐅᓯᒪᓂᖓ 
ᐊᓯᔾᔨᔾᔮᙱᑦᑐᖅ ᐊᓂᒍᖅᐸᓪᓕᐊᑎᓪᓗᒍ ᖃᐅᔨᓴᖅᑎᓪᓗᒋᑦ. 
 
ᑭᖑᓐᓂᐊᕈᑏᑦ 15−ᒥᓂᔅᓯ ᐊᑯᓂᐅᑎᒋᔪᖅ ᓄᓗᐊᑦ ᐃᒫᓃᑎᑕᐅᓲᑦ ᐊᑐᖅᑐᑎᑦ ᐃᒪᒃᑯᑦ ᑭᖑᓐᓂᐊᕈᑎᒥᒃ ᐅᒥᐊᕐᒥᒃ 
ᑕᐃᔭᐅᔪᖅ ᒪᒻᐱᓕᐊᓐ 1800.  ᖃᐅᔨᓴᖅᑐᑎᑦ ᓄᐊᑦᑎᓲᖑᕗᑦ ᐊᕙᑎᒥ ᐃᒪᕐᒥ ᑐᑭᓯᒋᐊᕈᑎᖏᓐᓂᑦ ᓲᕐᓗ ᐃᒪᑉ 
ᐆᓇᕐᓂᖓ/ᓂᓪᓕᓇᕐᓂᖓᓂᒃ ᐊᒻᒪᓗ ᑕᕆᐅᖃᕐᒪᖔᑦ ᖃᓄᑎᒋ ᓄᓗᐊᓄᑦ ᐋᖅᑭᒃᑕᐅᓯᒪᔪᑦ SeaBird CTD ᐊᒻᒪᓗ 
ᐆᒪᔪᐃᑦ ᑐᑭᓯᒋᐊᕈᑎᖏᑦ ᐊᖏᓂᖏᑦ ᐊᒥᓲᓂᖏᓪᓗ ᑕᒪᐃᓐᓂ ᐆᒪᔪᖅᑕᑦ ᓄᓗᐊᕐᓄᑦ. 
 
ᐅᓪᓗᒥᐅᔪᖅ ᖃᓄᐃᓕᖓᓂᖓ: 
 
ᑖᓐᓇ ᖃᐅᔨᓴᕐᓂᖅ ᑲᔪᓯᔪᖅ ᐱᔪᓐᓇᖅᑎᑦᑎᓪᓗᑎᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᓚᐃᓴᓐᓯᖓᒍᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᐃᖃᓗᐃᑦ ᐊᓪᓚᕝᕕᖓᓂ ᓚᐃᓴᓐᓯᑖᖅᑎᑦᑎᓲᖑᓪᓗᑎᑦ.  ᐊᕐᕌᒍᑕᒫᑦ ᕿᒥᕐᕈᔭᐅᓲᖑᕗᖅ 
ᓚᐃᓴᓐᓯᑖᕈᒪᔾᔪᑎ ᑕᒪᒃᑮᓐᓄᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓᓄᑦ ᐊᒻᒪᓗ ᓄᓇᕘᒥ ᐆᒪᔪᓕᕆᔨᕐᔪᐊᕐᑯᑦ ᑲᑎᒪᔨᖏᓐᓄᑦ.  
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓯᒪᕗᑦ ᐊᒻᒪᓗ ᐊᖏᖅᓯᒪᓪᓗᑎᑦ ᐊᕐᕌᒎᓂᐊᖅᑐᓄᑦ ᐊᒥᓱᓄᑦ 
ᖃᐅᔨᓴᖅᑐᖃᖃᑦᑕᕐᓗᓂ (ᐊᖏᖅᑕᐅᖁᔭᐅᔾᔪᑎᖏᑕ ᑐᑭᓯᒋᐊᕈᑎᖏᑦ ᔫᓂ 2011−ᒦᑦᑐᑦ ᑐᑭᓯᒋᐊᕈᑏᑦ 
ᑎᑎᕋᖅᑕᐅᓯᒪᓂᖏᓐᓂᑦ).  ᑖᓐᓇ ᑐᑭᓯᒋᐊᕈᑎ ᑎᑎᖅᑲᓕᐊᕆᔭᖅ ᐊᖏᖅᑕᐅᖁᔨᔾᔪᑎᐅᒋᕗᖅ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᓄᑦ ᐊᒥᓱᓄᑦ ᖃᐅᔨᓴᖃᑦᑕᕈᒪᓪᓗᑕ. 

ᓄᑖᖅ: ᐃᖅᑲᓇᐃᔭᖅᑎᐅᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᖃᐅᔨᒪᒋᕗᑦ ᐱᓇᓱᐊᕐᓂᑎᓐᓂᑦ 
ᐋᖅᑮᒋᐊᕋᓱᐊᖅᑐᑕ ᐊᒥᓱᓂᑦ ᐆᒪᔪᓂᑦ ᖃᐅᔨᓴᕈᑎᓂᑦ ᖃᐅᔨᓴᖅᑕᐅᕙᑦᑐᑦ ᑲᓇᑕᑉ ᕿᑎᐊᓄᑦ ᐅᑭᐅᖅᑕᖅᑐᒧᓗ 
ᐃᒪᕐᒥᐅᑕᓕᕆᔨᒃᑯᑦ ᐊᓪᓚᕝᕕᖓᓄᑦ.  ᐱᖓᓐᓇᖓᓂ ᖃᐅᔨᓴᕐᕕᒃ ᐃᒪᖓᓂ (WAZ) ᖃᐅᔨᓴᕐᓂᖅ ᐸᕐᓇᑕᐅᓯᒪᒋᕗᖅ 
ᐊᕐᕌᒍᑕᒫᑦ ᖃᐅᔨᕐᓴᓂᖏᓐᓄᑦ ᖃᐅᔨᓴᓛᖅᑐᑎᑦ ᐱᓕᕆᖃᑎᖃᕐᓗᑎᑦ NSRF−ᐃᒪᕐᒥᐅᑕᓕᕆᔨᒃᑯᓪᓗ ᐱᒋᐊᕐᓗᒍ 2014.  
ᖃᐅᔨᓴᕋᔭᖅᑐᑦ ᐊᑐᕐᓗᑎᑦ 70−ᓂᑦ ᓄᓗᐊᕐᓂᑦ ᑕᐃᑲᓂ ᐋᖅᑭᓱᖅᑕᐅᓯᒪᓂᖏᑦ ᖃᐅᔨᓴᕐᓂᑉ ᒪᓕᑦᑕᐅᓗᑎᑦ 
ᐊᑐᖅᑕᐅᖃᑦᑕᕐᓂᑯᑦ ᐊᔾᔨᒋᓗᒋᑦ.  ᖃᐅᔨᓴᕈᑦᑕ ᑕᐃᒪᓐᓇ ᑐᑭᓯᒋᐊᕈᓂᑦ ᐱᓂᖅᑕᐅᒐᔭᕋᑦᑕ ᐊᑐᐃᓐᓇᐅᒪᑎᑕᐅᒐᔭᖅᑐᑎᑦ 
ᐊᒻᒪᓗ ᐱᐅᓯᕚᓪᓕᖅᑎᑕᐅᓗᑎᓪᓗ ᑐᑭᓯᒋᐊᕈᑎᑦ ᐅᖃᐅᔾᔨᒋᐊᕆᐊᖃᓕᕋᐃᒍᑦᑕ ᖃᐅᔨᒋᐊᕐᕕᒋᔪᓐᓇᕋᔭᖅᑕᕗᑦ ᐲᕐᓗᒋᑦ 
ᐱᔾᔪᑏᑦ ᐊᕝᕕᐊᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᕐᓗᓂ ᐊᒥᓲᓂᖏᓐᓂᑦ ᒪᕐᕉᓐᓂᒃ ᖃᐅᔨᓴᕈᑕᐅᓯᒪᔫᓐᓂᒃ.  ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᖃᑦᑕᕐᓂᑰᒻᒪᑕ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓵᕆᕙᒃᑕᖏᓐᓂᑦ WAZ 
ᖃᐅᔨᓴᕐᕕᐅᓪᓗᑎᑦ ᐊᕐᕌᒍᒥ ᒪᕐᕈᐊᖅᑎᖅᑐᑎᑦ ᖃᐅᔨᓴᖃᑦᑕᓲᑦ 2007−ᖑᑎᓪᓗᒍ ᑎᑭᑦᑐᒍ 2013-ᒧᑦ 
ᖃᐅᔨᓴᖃᑦᑕᖅᓯᒪᓕᖅᑕᖏᑦ. 
 
ᐊᑐᖁᔭᐅᔪᑦ: 
 
ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᓂᑦ ᐃᑲᔪᖅᑐᐃᖁᔨᒐᓗᐊᖅᐳᑦ ᐅᑭᐅᖅᑕᖅᑐᒥ ᑭᖑᖅᐸᑦ ᖃᐅᔨᓴᖅᑐᓕᕆᔨᖏᑦ ᑎᒥᖓ 
NSRF−ᐃᒪᕐᒥᐅᑕᓕᕆᔨᒃᑯᑦ DFO−ᒃᑯᑦ ᖃᐅᔨᓵᕆᒐᔭᖅᑕᖏᓐᓂ ᖄᖓᒍᒃᑲᓐᓂᖅ WAZ ᖃᐅᔨᓴᕐᕕᖓ ᐆᒪᔪᑦ 
ᖃᓄᐃᑦᑑᓂᖏᓐᓂᑦ ᖃᐅᔨᓴᕈᑕᐅᓗᑎᑦ ᐃᒪᐃᓕᐅᕐᓗᑎᑦ ᓇᓕᐊᒍᑐᐃᓐᓇᖅ ᐊᑐᕈᒪᔭᖏᑦ ᒪᓕᓪᓗᒋᑦ: 
 
 a) ᑎᑎᖅᑲᓕᐅᕐᓗᑎᑦ ᐃᑲᔪᖅᑐᐃᓂᖏᓐᓂᑦ ᑕᐅᕗᖓᓕᒫᖅ ᐊᑯᓂᐅᑎᒋᔪᖅ 

ᖃᐅᔨᓴᖃᑦᑕᓂᐊᕐᓂᑎᓐᓂᑦ; 
 b) ᑎᑎᖅᑲᓕᐅᕐᓗᑎᑦ ᐃᑲᔪᖅᑐᐃᓂᕋᕐᓗᑎᑦ ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᕈᓐᓇᕐᓂᕋᐃᓗᑎᑦ 

(2014-2018); ᐅᕝᕙᓘᓐᓃᑦ, 
 c) ᑎᑎᖅᑲᓕᐅᕐᓗᑎᑦ ᐃᑲᔪᖅᑐᐃᓂᕋᕐᓗᑎᑦ ᖃᐅᔨᓴᕐᓂᕐᒥᑦ ᐊᕐᕌᒍᒧᑦ ᐊᑐᖅᑕᑎᓐᓄᑦ (2014). 
 
ᑎᑎᖅᑲᓕᐊᖑᔪᖅ ᐃᑲᔪᖅᑐᐃᔪᖅ ᐊᕐᕌᒎᑉ ᐊᑕᐅᓯᖅ ᐅᖓᑖᓄᑦ ᐃᑲᔪᕐᓂᖃᕋᔭᖅᑐᖅ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᕿᒥᕐᕈᐃᓐᓇᕆᐊᖃᕋᔭᙱᒻᒪᑕ ᖃᐅᔨᓴᕈᒪᔾᔪᑎᒥ ᐊᕐᕌᒍᑕᒫᑦ, ᐊᑕᐅᑦᑎᒨᑐᐃᓐᓇᕐᓗᒍ ᖃᐅᔨᒋᐊᕐᕕᖃᕐᓂᖅ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑕᒪᒃᑮᒃ ᑎᑎᖅᑲᓕᕆᕈᓘᔭᓗᐊᕌᓗᒋᐊᖃᕋᔭᕋᑎᑦ.  ᐊᓯᔾᔨᖅᑐᖃᕐᓂᖅᐸᑦ 
ᐋᖅᑭᓱᖅᓯᒪᓂᖏᓐᓂᑦ ᐃᓗᓕᖏᓪᓗ ᖃᐅᔨᓴᕐᓂᑉ ᕿᒥᕐᕈᔪᐃᓐᓇᐅᒋᐊᖃᕋᔭᖅᑐᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 
 
ᑲᑎᒪᔩᑦ ᐃᓱᒪᓕᐅᕈᒪᒐᔭᖅᑐᒃᓴᐅᔪᑦ ᑐᙵᕕᖃᕐᓗᑎᑦ ᓇᓕᐊᑐᐃᓐᓇᖅ ᑕᒪᐃᓐᓂᓘᓐᓃᑦ ᑎᓴᒪᑦ 
ᒪᓕᑦᑕᐅᖁᔭᐅᓗᑎᑦ: 

1) ᖃᐅᔨᓴᕈᑎᒋᔭᐅᒐᔭᕐᓂᖓᑕ ᐋᖅᑭᒃᓯᒪᓂᖓ, ᐅᖃᐅᑕᐅᓯᒪᓪᓗᓂ ᖁᓛᓂ ᐊᒻᒪᓗ 
ᐊᑐᖅᑕᐅᓂᐊᕐᓂᖓᑕ ᖃᐅᔨᓴᕐᓂᑉ ᓯᕗᓪᓕᖅᐹᕐᒥ ᑎᓴᒪᐅᔪᖅᑐᓂᑦ ᐊᕐᕌᒍᓂ 
ᐊᓯᔾᔨᔾᔮᙱᑉᐸᑦ. 

2)  ᑕᐃᓐᓇ ᓚᐃᓴᓐᓯᐅᔪᖅ ᖃᐅᔨᓴᕐᓂᕐᒧᑦ ᐅᖃᖅᓯᒪᑦᑎᐊᕐᒪᑦ ᐅᒥᐊᕐᔪᐊᕐᒥᒃ 
ᐃᖃᓗᒐᓱᒍᑎᒥᓪᓗ ᐅᒥᐊᕐᒥᒃ ᐃᓚᐅᖃᑕᐅᔪᖃᓚᐅᖅᓯᒪᙱᓐᓂᖓᓂᒃ ᖃᐅᔨᓴᖃᑕᐅᓗᑎᑦ.  

3) ᑭᒡᒐᖅᑐᐃᔨᐅᔪᖅ ᐃᒪᕐᒥᐅᑕᓕᕆᔨᒃᑯᑦ ᐊᓪᓚᕝᕕᐊᓂ ᐃᖃᓗᓐᓂ ᑎᒃᑯᐊᖅᑕᐅᓯᒪᐃᓐᓇᖅᐳᖅ 
ᐃᓚᒋᔭᐅᓪᓗᓂ ᐅᑭᐅᖅᑕᖅᑐᒥ ᑭᖑᖅᐸᑦ ᖃᐅᔨᓴᖅᑐᓕᕆᔨᖏᑦ ᑎᒥᖓᓄᑦ. 

4) ᓄᓇᕗᒥ ᑭᒡᒐᖅᑐᐃᔨᐅᔪᖅ (ᐃᖃᓗᓕᕆᔨᒃᑯᓐᓃᙶᖅᑐᖅ ᒐᕙᒪᒃᑯᓐᓂᓘᓐᓃᑦ) 
ᑎᒃᑯᐊᖅᑕᐅᓯᒪᐃᓐᓇᖅᐳᖅ(ᑦ) ᐃᓚᒋᔭᐅᓪᓗᓂ(ᑎᑦ) ᐅᑭᐅᖅᑕᖅᑐᒥ ᑭᖑᖅᐸᑦ 
ᖃᐅᔨᓴᖅᑐᓕᕆᔨᖏᑦ ᑎᒥᖓᓄᑦ.  

 
ᐅᐸᓗᖓᐃᔭᐃᔪᖅ: ᑎᒻ ᓯᐳᑦ (ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ − ᕕᓂᐱᒡ) ᐊᒻᒪ ᑯᕆᔅ ᓘᕕᔅ 

(ᐃᒪᕐᒥᐅᑕᓕᕆᔨᒃᑯᓐᓂᑦ ᓄᓇᒦᙶᖓᔪᑦ ᐃᒪᕐᒥᓗ ᐊᐅᓚᑕᐅᓂᖏᓐᓄᑦ 
ᐊᓪᓚᕝᕕᐊᓂ − ᐃᖃᓗᐃᑦ) 

 
ᐅᓪᓗᖅ: ᕖᕝᕗᐊᕆ 7, 2014 


